
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভেক মূষিকের যুদ্ধ





সুকঠিন বর্ম্মধর বজ্রের সমান।

লাগিলে বিপক্ষ বাণ হয় খান খান॥

কুর্ম্মাকৃতি কলেবর বক্রভাবে চলে।

চারিদিগে সুখর নখর অস্ত্রছলে॥

যোড়া যোড়া কাঁচী শোভে মুখের দুপাশে।

স্বভাবতঃ মাংসোপরি অস্থি পরকাশে॥

প্রতিপদে, পদে পদে গ্রন্থি বহুতর।

বক্ষস্থলে শোভে চক্ষু কৃষ্ণ নিভাধর॥

আঁটা সাঁটা গাঁটা গোঁটা দৃঢ় দেহ ধারি।

দুই পাশে অণছে দশ চরণ বিস্তারি॥

দুই দিগে দুই মুখ দৃশ্য শোভাকর।

কর্কট নামেতে খ্যাত পৃথিবী ভিতর॥

দেবলোকে যোগ্য নাম অবশ্যই আছে।

জীবের বিকৃত নাম আমাদেরি কাছে॥

এবেশে কর্কট সেনা উঠি চারি ভিতে।

ঘেরিল উন্দূর দলে ভেকদের হিতে॥

দাড়ায় দাড়ায় ধরে আখুর শরীর।

ল্যাজকাটা হয়ে ছুটে কত শত বীর॥

কেহ বা হারায়ে পদ পলাতে না পারে।

গড়া গড়ি যায় সেই সরোবর ধারে॥

